
Republika e Kosovës
Republika Kosova-Republic of Kosova
Qeveria –Vlada-Government
Ministria e Shëndetësisë/Ministarstvo Zdravstva/Ministry of Health

Fondi i Sigurimit Shëndetësor 


Sigurimi shëndetësor në Kosovë


Në prill të vitit 2014, Kuvendi i Republikës së Kosovës ka miratuar Ligjin për Sigurime Shëndetësore.


Me mbledhjen e premiumeve shëndetësore do të mundësohet sigurimi i qasjes universale të qytetarëve dhe banorëve të Republikës së Kosovës ndaj shërbimeve kualitative të kujdesit themelor shëndetësor, me qëllim të përmirësimit të indikatorëve shëndetësor dhe sigurimit të mbrojtjes financiare nga varfërimi për shkak të shpenzimeve të mëdha për kujdesin shëndetësor, nëpërmjet themelimit dhe rregullimit të sistemit publik të sigurimit shëndetësor.



Të siguruarit e obliguar

· Të gjithë qytetarët dhe banorët, të cilët kanë bërë pagesën e premiumit për sigurimin shëndetësor të obligueshëm
· Anëtarët e familjes së ngushtë të qytetarëve ose banorëve të cilët kanë paguar premiumet e sigurimit të obligueshëm shëndetësor dhe të cilët janë të punësuar në sektorin publik, privat, publiko-privat apo të vetëpunësuar.
· Qytetarët ose banorët të cilët janë të liruar nga obligimi për të paguar këtë premium, në pajtim me Ligjin e Sigurimeve Shëndetësore. 

Sa dhe kush do të paguaj për sigurimin shëndetësor?

Premiumet për sigurim shëndetësor të obligueshëm do të paguajnë:
· Të punësuarit në sektorin publik, privat  dhe publiko-privat paguajnë shtatë (7) % nga të ardhurat bruto të ndarë në pjesë të barabarta ndërmjet punëdhënësit dhe të punësuarit (çdo njëri nga 3.5%);
· Të vetë-punësuarit  70 % të  vlerës së kontributeve pensionale të deklaruara nga i vetëpunësuari;
· Të gjithë qytetarët dhe banorët e tjerë, do të paguajnë premiumet për sigurime shëndetësore të obligueshme në vlerë të dy (2) euro në muaj për anëtarë të familjes, përveç atyre - që janë të liruar nga pagesa e premiumit dhe bashkë-pagesa si dhe atyre të cilët janë të përfshirë në trungun familjar të punësuarve në sektorin publik, privat, publiko-privat dhe të vetë-punësuarve.

Si do të bëhet regjistrimi dhe afati i regjistrimit të të siguruarve?

Qytetarët dhe banorët, si dhe institucionet publike dhe private dhe organizatat që janë të detyruara të paguajnë premiumet për sigurimin shëndetësor të obligueshëm, në përputhje me Ligjin për Sigurim Shëndetësor, duhet të dërgojnë të dhëna tek Fondi për regjistrimin apo çregjistrimin e të gjitha kategorive të personave të siguruar, brenda afatit prej nëntëdhjetë (90) ditësh nga dita kur pagesa e premiumit bëhet e obligueshme.
Ku paguhen Premiumet (kontributet)?

· Sektori publik e bënë pagesën e premiumit, përmes Thesarit, në xhirollogarinë e FSSH, në Bankën Qendrore të Kosovës.
· Sektori privat dhe publiko-privat do të bëjë pagesën e premiumit, përmes institucionit të licencuar për pagesë në xhirollogarinë e FSSH në Bankën Qendrore të  Kosovës.
· Të gjithë të obliguarit e tjerë pagesën e premiumit, e bëjnë përmes institucionit të licencuar (Posta e Kosovës), për pagesë në xhirollogarinë e FSSH në Bankën Qendrore të  Kosovës.

Personat e liruar nga pagesa e premiumit dhe bashkë-financimi

· Familjet e varfra nën asistencë sociale - të gjithë anëtarët e familjes;
· Të burgosurit të cilët janë dënuar;
· Individët të cilët janë duke jetuar në institucione shtetërore -fëmijët nën kujdes të sforcuar dhe nën kujdestari, të moshuarit dhe personat me aftësi të kufizuara të strehuar në shtëpitë për persona të moshuar si dhe në shtëpitë për integrim në komunitet;
· Personat e ri-atdhesuar bazuar në marrëveshjet bilaterale të Republikës së Kosovës me shtetet e tjera, në vitin e parë pas ri-atdhesimit;
· Invalidët e luftës, bashkëshorti/ja dhe fëmijët e tyre nën tetëmbëdhjetë (18) vjet në pajtim me dispozitat ligjore në fuqi; 
· Viktimat e trafikimit gjatë vitit të parë pas regjistrimit zyrtar, në pajtim me ligjin; 
· Banorët e përhershëm të vend-banimeve joformale në Kosovë të cilët nuk janë të regjistruar ose të cilët janë në proces të regjistrimit deri në fund të procesit të regjistrimit, ose deri në një (1) vit pas hyrjes në fuqi të këtij ligji; 
· Viktimat e dhunës në familje gjatë vitit të parë pas regjistrimit zyrtar në MPMS, në pajtim me ligjin. 

Shërbimet e garantuara shëndetësore 

Pavarësisht nga statusi i sigurimit shëndetësor do të ofrohen: 
· Shërbimet emergjente të kujdesit shëndetësor
· Shërbimet e kujdesit shëndetësor për fëmijët nën moshën tetëmbëdhjetë (18) vjeçare nga Lista e shërbimeve të kujdesit themelor shëndetësor;
· Shërbimet esenciale shëndetësore për shtatzënat dhe lehonat 
· Shërbimet e tjera esenciale të kujdesit shëndetësor të përcaktuara nga Fondi.





          Ministria e Shëndetësisë
Fondi i Sigurimit Shëndetësor

www.msh.rks-gov.net
http://fssh.rks-gov.net/

E-mail: fssh@rks-gov.net

SIGUROJE SHËNDETIN!

